
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

রাজা তিলক বসন্ত






(১)






ওরে ও দূরের নদী উজান বইয়া যা।

উজান বইয়া যারে নদী ভাট্যাল বইয়া যা॥

সেইনা নদীর পাড়ে আছিল রাজা ভারী মহাজন।

তিলক বসন্ত নাম রূপে গুণে অনুপম॥

তার কথা শুন দিয়া মনরে

ওরে নদী উজান বাহিয়া যা।



সভা কইরা বইছ যত হিন্দু মুসলমান।

তোমাদের চরণে আমার পন্নাম॥

ওস্তাদ বন্দুম গুরু বন্দুম বন্দুম মাও বাপরে।

ছত্তিশা রাগিণী বন্দুম আর ছয় রাগেরে॥

সরস্বতী মায়েরে বন্দুম তাল যন্ত্র হাতেরে!

যার কিরপায় গাহান করি সভাস্থলেরে॥

গাহি কি না গাহি গান তাল বোধ নাই।

ওস্তাদের কিরপায় গান কিছু কিছু গাই॥

আইস মাগো সরস্বতী লাম্যা দেউখাইন বর।



* * * *


তুমি যদি ছাড় মাগো না ছাড়িব আমি।

বাজুন্ত নূপুরা হইয়া বেড়ব চরণ খানি॥

তুমি হইবা বিরখ মাগো আমি হইয়ম্ পাতা।

বেইড়া থাকব যোগল চরণ আর যাইবা কোথা॥



* * * *

